
ABSTRAK

Tinangka sa pag-aral na ito ang tayain ang antas nang pagkatuto sa Filipino ng
mga mag-aaral sa ikatlong baitang sa Purok ng Catbalogan II sa Taong panuruan 2010-
2011. Ang disenyong ginamit sa pag-aaral na ito ay isang palarawang korelasyunal na
pananaliksik (descriptive correlational research). Kung saan inilalarawan ang
kasalukuyang kalagayan ng mga kalahok at paggamit ng batayang kasanayang
pangwika para sa pagtataya ng mga baryabol ng pag-aaral. Ang mga implikasyon ng
pag-aaral na ito ay marami. Ang Filipino bilang sabjek pangwika ay maitatag pansarili
ng mga mag-aaral na imperatibo ang lubosang pagkatuto para sa kagyat na kahusayan
sa pakikipagtalastasan. Sa maagang edad ng mga mag-aaral nararapat lubusan itong
natutunan ang lahat ng kasanayan pangwika: pangkasanayan man o pangnilalaman. Sa
antas ng pinag-aaralan, hanapbuhay, kita ng pamilya, laki ng pamilya at relihiyon, ang
mga ito ay makaapekto o impluwensya sa mga mag-aaral bagkus hindi ang mga ito
natitinag ang sarili ang patuloy na paggamit ng kabatiran sa alinmang larangan. Ang
mga implikasyon ng pag-aaral na ito ay marami. Ang Filipino bilang sabjek pangwika
ay maitatag pansarili ng mga mag-aaral na imperatibo ang lubosang pagkatuto para sa
kagyat na kahusayan sa pakikipagtalastasan. Sa maagang edad ng mga mag-aaral
nararapat lubusang itong natutunan ang lahat ng kasanayan pangwika: pangkasanayan
man o pangnilalaman. Sa antas ng pinag-aaralan, hanapbuhay, kita ng pamilya, laki ng
pamilya at relihiyon, ang mga ito ay makaapekto o impluwensya sa mga mag-aaral
bagkus di ang mga ito natitinag ang sarili ang pagtuloy ng pagkamit ng kabatiran sa

alin mang larangan.

Kabanata 1
ANG SULIRANIN AT SANLIGAN NITO

Panimula

Ang proseso ng edukasyon ay nakatuon sa tatlong bagay: ang mag-aaral o
tagapagkatuto, tunguhin ng edukasyon at ang lipunan na kinabibilangan ng tao.
Panguna dito ang tagapagkatuto na dapat maunawaan ang kanyang biyolohikal
at sikolohikal na pangangailangan: ang kanyaﬁg batayang kailangan tulad ng
kakayahan, interes o kawilihan at ang pagkilala sa kanya, bilang indibidwal na
may kaibhan sa iba. Ang kabatiran sa katayuan ng bawat mag-aaral ay
mahalagang kasama na dito ang kanyang kalinangan at pag-unlad (Kapunan,
1992:37).

Ang pangunahing tunguhin naman ng edukasyon ay isinaalang-alang
para sa kanyang matinong pagkatao upang lumaki siyang masunurin sa batas na
isang tunay sa mamamayang Pilipino sa isip sa salita at sa gawa. Dagdag pa ang
lipunan sa kanyang ginagalawan ay mahalaga rin sa kanyang pagkatuto upang
maging katanggap-tanggap siyang tao na magiging mahalaga sa lipunan na
kanyang ginagalawan.

Ang edukasyon bilang adbokasya ng pamahalaan, Saligang Batas (1987)
ay naglalaan ng malalaking pundo para sa mga kabataan na nasa pampaaralang
gulang para sa ikapagtatamo ng pagunahing tunguhin ng isang bansang

nakikipagtagisan sa pandaigdigan sa larangan ng edukasyon. Hangad ng isang



bansa ang isang “world class” na edukasyon kung saan hindi pahuhuli sa mga
bansang Asyano sa naturang larangan.

Sa pagdaraan ng panahon, maraming edukador tulad ng pagbabago ng
kurikulum subalit hindi pa rin natamo ang hangaring makamit ang mataas na
kalidad ng edukasyon. Kaugnay sa pinag-utos ay ang “access” sa edukasyon na
bawat mamamayang Pilipino na nararapat na nakapasok ng paaralan upang
makamit ang batayang edukasyon ang walang bayad na edukasyon mula
elementarya hanggang sekondarya (Saligang Batas, 1937).

Batay sa mga kautusang legal, ang kagawaran ng edukasyon (DepEd) ay
nagtatag ng mga palisiya, patakaran at mga panuntunan kaalinsabay ang mga
instruksyunal na mga layunin upang tugunan ang mga pinag-uutos ng
pamahalaan. Naging tugon nito ang 2002 “Basic Education Curriculum” na kung
saan nilimita ang bilang ng mga batayang asignatura sa lima: Filipinio, English,
Agham, Matematika at Makabayan; at itong huli ay nababahagi sa: Araling
Panlipunan, Edukasyong Panggawain, Musika, Sining at Edukasyon sa
Pangkalusugan.

Samakatwid sa, (Handbook: 2002), mithiin nitong magamit ang Filipino sa
mabisang pakikipagtalastasan (pasalita at pasulat); nagpapamalas ng kahusayan
sa pagsasaayos ng iba’t ibang impormasyon at mensahing naririnig at nababasa
para sa kapaki-pakinabang pansarili at pangkapwa at sa patuloy na pagkatuto

upang maiangkop para sa mabilis na pagbabagong nagaganap sa daigdig.



Ayon kay Badayos (1999:78), ang pagkatuto ng isang bata ay
nangangailangan ng isang mabisang proseso upang matuto sa sining ng
pakikipagtalastasan na umiikot sa makrong kasanayang pangwika: pakikinig,
pagbabasa, pagsasalita, at pagsusulat. Ang pakikinig na isang prosesong gawain
ay tungkol sa kasanayang diskriminasyon pandinig at kognitibong
kumprehensyon. Ang pagsasalita at ang péggamit ng mga ekspresyong
pangwika at wastong istrukturang gramatikal sa pasalitang kumunikasyon. Ang
pagbabasa ay ang pagkuha ng kahulugan mula sa nakaimprintang mga simbolo
at pag-uugnay nito. Kasama rin dito ang mga kasanayan para sa bokabolaryong
pangkalinangan, antas ng kumprehensyon tulad: literal, interpretatib, kritikal na
analisis at aplikasyon at paglikha, pagpapahalagang panliteratura at kasanayan
ng pag-aaral. Ang pagsusulat ay sumasaklaw sa mga kahandaang kasanayan
tungkol sa mekaniks, o sangkap ng pagsulat, pinatnubayang pagsulat, gamitin at
malikhaing pagsulat.

Kinagawian sa mga paaralan ng purok ang mangasiwa ng taunang
pagsusulit sa mga batayang sabjek sa bawat baitang. Tinataya rito ang
perpormans ng mga paaralan batay sa mga mag-aaral ng baitang. Sa ikatlong
baitang, ang sabjek na Filipino ay nakakuha ng mga “mean percentage score”
(MPS) na 72.35 bahagdan, 68.70 bahagdan at 69.85 bahagdan sa mga taong
panuruan 2007-2008, 2008-2009 at 2009-2010 ayon sa pagkasunod-sunod. Ito ay
may average na 70.3 na mas mababa ng 4.7 sa kahusayang lebel sa 75 bahagdan

na itinalaga ng DepEd.



Samakatwid ito ang naghihikayat sa mananaliksik sa pagsagawa ng pag-

aaral na ito.

Paglalahad ng Suliranin

Tinangka sa pag-aral na ito ang tayain ang antas nang pagkatuto sa

Filipino ng mga mag-aral sa ikatlong baitang sa Purok ng Catbalogan II sa Taong

panuruan 2010 - 2011.

Sa katiyakan, sinagot ang sumusunod na mga katanungan;

i Ano ang katangian ng mga mag-aaral sa ikatlong baitang ayon sa:
1.1 edad;
1.2 kasarian;
1.3  ayos ng kapanganakan;
14  antas ng pinag-aralan ng magulang;
15  hanapbuhay ng mga magulang;
1.6  buwanang tamtamang kita ng pamilya;
1.7  laki ng pamilya, at
1.8 relihiyon?
2. Ano ang antas ng pagkatuto sa Filipino ng mga mag-aaral ayon sa

makrong kasanayan:

2.1

22

2.5

pakikinig;
pagsasalita;

pagbabasa, at



24  pagsusulat?

5 Mayroon bang mahalagang kaugnayan ang antas ng pagkatuto sa
Filipino ng mga mag-aaral sa ikatlong baitang sa apat na makrong kasanayan at
katangian ayon sa mga sumusunod:

3.1 edad,;

3.2 kasarian;

3.3  ayos ng kapanganakan;

3.4  antas ng pinag-aralan ng mga magulang;
3.5  hanapbuhay ng mga magulang;

3.6  buwanang tamtamang kita ng pamilya;
3.7  laki ng pamilya, at

3.8  relihiyon?

4. Ano ang antas ng pagkatuto ng mga mag-aaral sa ikalawang

markahan sa sabjek:
4.1 Filipino;
4.2 English, at
43  Makabayan?

B. Mayroon bang mahalagang kaugnayan ang antas ng pagkatuto sa
apat na makrong kasanayan at ang mga gradong natamo sa ikalawang markahan
ng mga mag-aaral na kalahok sa:

5.1 Filipino;

52  English, at



5.3 Makabayan?

6. Ano-ano ang mga implikasyon sa kinalabasan ng pag-aaral sa ito?

Ipotesis

Batay sa inilahad na mga suliranin, sinubok ang mga ipotesis na ito:

1 Walang mahalagang kaugnayan ang antas ng kakayahan sa
pagkatuto sa Filipino ng mga mag-aaral sa ikatléng baitang sa apat na makrong
kasanayan: pakikinig, pagsasalita, pagbabasa at pagsusulat at ang sumusunod
na mga baryet:

1.1  edad;

1.2 kasarian;

1.3 ayos ng kapanganakan;

14 antas ng pinag-aralan ng magulang;
1.5  hanapbuhay ng mga magulang;

1.6 buwanang tamtamang kita ng pamilya;
1.7  laki ng pamilya, -

1.71 relihiyon.

2. Walang mahalagang kaugnayan ang antas ng pagkatuto sa apat na
makrong kasanayan: pakikinig, pagsasalita, pagbabasa, pagsusulat at ang mga
gradong natamo sa ikalawang markahan sa mga sabjek:

2.1 Filipino;

2.2 English, at



2.3 Makabayan.

Batayvang Teyoretikal

Ang pag-aaral na ito ay nakatuon sa proseso ng pagkatuto ayon kay
Calderon (1998:42). Ang likas ng pagkatuto ay ang pagkamit sa pamamagitan ng
materyalisasyon; kasanayan ng tao at maraming kabatiran. Ang kasanayan at
saloobin na, ang isang mag-aaral ay nauugnay sa pagbabago upang magkaroon
ng kaakibat na reaksyon. Ang pagtugon at paglalapat nito ay iniuugnay sa
bagong sitwasyon o kalagayan.

Ang mga tipo, uri at resulta ng pagkatuto ay ang sumusunod:
kognitibong pagkatuto na isang tipo ng akwisisyon ng karunungan, mga patotoo
at impormasyon, simulain, ideya, konsepto, pag-unawa at pangatwiran atbp.
Pumapailalim dito ang asosyatib na pagkatuto at problemang paglutas ng
pagkatuto. Ang unang nabanggit ay isang pagtatag ng kaugnayan sa pagitan ng
mga salita o mga ideya at mga bagay na tumutukoy sa pagitan ng mga simulain
at mga sitwasyon o kalagayan na inilalapat dito. Ang huli ay isang proseso sa
paglutas ng isang suliraning may kahirapan na Vnakasasagabal para sa pagtamo
ng isang tunguhin (goal) sa pamamagitan ng kabatiran at kasanayang natamo
mula pag-uugnay ng pagkatuto at iba pang tipo ng pagkatuto.

Ang isa pang tipo ng pagkatuto ay ang atitudinal o epektibong pagkatuto.
Ito ay isang akwisisyon o paglinang ng isang halaga tulad ng moral, ispiritwal at

iba pang katangian personal. Nasa ilalim nito ang estetikong pagkatuto na



tungkol sa pagpapahalagang kagandahan at intelektwal na pagkatuto na
naglilinang sa pamamagitan ng pagbasa ng mga klasikal na literaturang teksto
tulad ng Bibliya para sa mga Kristiyano at ang Koran para sa mga Muslim.

Ang pangatlong tipo ng pagkatuto ay ang sikomotor na pagkatuto.
Sumasangkot ito sa paggamit ng iba’t ibang bahagi ng katawan sa pagkilos.
Mayroong dalawang uri ng tipong pagkilos: ang koordinasyon ng katawan at
ang paggamit ng mga kamay at paa.

Maraming teorya ng pagkatuto ang nasasaklawan ng pag-aaral na ito. Sa
pagbanggit ng ilan: “trial and error” o subok at pagkakamali. Nandiyan ang pag-
uunay ng “stimulus-ressponse theory” o tinatawag ng S-R Bond. llang mga detalye
kaugnay nito ay ang kay “Thorndike’s Connectionisn Theory” na nakapaloob ang
kay Thorndike sa batas ng pagkatuto (laws of learning) tulad ng batas ng
kahandaan, batas ng pagsasanay at batas ng epekto o bisa.

Dagdag pa, nariyan ang mga teoryang pangkondisyon nina Pavlov at
Skinner: Atkinson, et al., (1975:119); ang klasikal na kondisyoning na teorya, na
ipinakita sa isang eksperimento ni Pavlov, tungkol sa pagpakita ng pagkain sa
aso at ang teoryang operant na kondisyoning ni Skinner. Ito ay isang
eksperimento ng isang daga na nilagyan ng pagkain na sa pamamagitan ng
pagpindot sa isang buton bilang hudyat para purhunta ang daga sa pagkain.

Gayunpaman, pinakalagom nina Atkinson, et al. (1975:28) ang pananaw
ng pagkamit ng wika na nagpakita ng tungkulin ng pagkatuto ay nakikilala rin

ito ng mga behebyorista kaagapay ng “stimulus response” o S-R sa pangunguna ni



Skinner. Napatotohanan na kung may ipinakitang pagtuturo; magbubunga ng
pagtugon o pagkatuto. Sinuportahan ito ni Pavlov sa kanyang teoryang
pangkondisyon na kung saan natututo ang isang hayop sa pamamagitan ng
pagbibigay ng kalagayan o kondisyon na pagdulog na sikolohikal.
Naipapamalas ang paglinang ng mga tuntunin sa likas na kakayahan na malapit

sa kognitibong aspito (Atkinson, et al., 1975:281).

Batavang Konseptwal

Ang Figura 1 ay ang batayang konseptwal ng pag-aaral. Makikita mula sa
paanan ng unang kahon ng iskema, ang purok ng Catbalogan II, Sangay ng
Samar bilang kaligiran ng pag-aaral. Paitaas, sa direksyon ng palaso ay isang
kahong naglalaman ng mga mag-aaral sa ikatlong baitang bilang kalahok ng
pag-aaral.

Sa gitna ng figura sa direksyon ng palaso nito ay may isang malaking
kahon sa nakapaloob ang tatlong parihabang kahon. Naglalaman ito ng mga
baryabol ng pag-aaral gaya: katangian ng mga mag-aaral, antas ng pagkatuto at
mga grado sa ikalawang markahan. Ang detalye sa bawat kahong nabanggit ay
ang sumusunod.

Sa unang kahon mula sa kaliwa nakapaloob ang mga baryet ng edad,
kasarian, ayos ng kapanganakan, antas ng pinag-aralan ng mga magulang,

hanapbuhay ng magulang buwanang kita ng pamilya, laki ng pamilya at



______________ Kinalabasan at Implikasyon

? Mga Katangian ng Antas ng Mga Grado :
| mga Mag-aaral Pagkatuto sa Filipino 5
! Ikalawang i
E e FEdad Markahan '
! e Kasarian * Paldlnig |
: e Filipino :
E e Ayosng e Pagsasalita F
E Kapanganakan E
E . Pagbabasa e English E
D ¢ Antas ng pinag- D
B aralan ng mga o Pagsusulat B
A magulang e Makabayan A
I(é e Buwanang kita IC<
. ng pamilya ;
! e Laki ng pamilya g
g e Relihiyon E
! MGA MAG-AARAL SA IKATLONG BAITANG 5
PCRIVSLY § PUROK NG CATBALOGAN II L S

Sangay ng Smaar

Figura 1. Ang Batayang Konseptwal ng Pag-aaral

relihiyon. Sa panggitnang kahon, naglalaman iyo ng antas ng pagkatuto hinggil
sa: pakikinig, pagsasalita, pagbabasa at pagsusulat na tinatawag din makrong
kasanayang pangwika. Ang gawing dulong kanang kahon ay ang mga gradong
natamo sa ikalawang markahan sa mga sabjek na Filipino, English at
Makabayan. Sa pagitan ng magkakabilang direksyon ng mga kahon at sa dulong
palaso sa gitna ng tatlong kahon, ang kaugnayan ng mga nakapaloob na mga
baryet ng bawat kahon.

Mula rito sa direksyon ng palasong paitaas ay mayroon din parihabang
kahon na naglalaman ng kinalabasan at implikasyon pagkatapos ng prosesong
ugnayan. Pansinin sa magkabilang katapusan ng kahong ito ay may maliliit na
putol-putol na linya patungong ibaba at kumatig sa maliit na palaso sa direksyon
pababa bilang “feedback” ng pag-aaral. Sa pagbalik sa panghuling kahong
tinukoy ng maikling putol-putol ng palaso tungo sa huling kahon na naglalaman

ng mataas na antas ng pagkatuto bilang tunguhin (goal) ng pag-aaral.

Kahalagahan ng Pag-aaral

Ang pag-aaral na ito ay napakahalaga sa sumusunod: mga mag-aaral,
guro, magulang, administrador ng paaralan at sa hinaharap na mga
mananaliksik.

Sa mga mag-aral. Magsisilbing pambukas panloob sa mga mag-aaral sa

ikatlong baitang upang matukoy ang tunay na kalagayan sa kani-kanilang pag-

aral ng mga sabjek sa Filipino at iba pang pangkatutong lawak (learning areas).

Sa mga guro. Makakatulong sa mga guro ang pag-aaral na ito para sa

pagplano ng kanilang mga aralin at naging pagtataya sa bawat markahan tulad
ng kabatiran ng kalagayan ng bawat mag-aaral upang malapatan ng akmang
masistemang pamamaraan ng pagtuturo at pagtatasa ng mga iba-ibang gawaing
pangkatuto para sa interes ng mga mag-aaral, kakailanganin para sa kapakanan
at kinauukulan.

Sa mga magulang. Ang pag-aaral na ito ay magsisilbing pamukaw na

paraan upang makumpirma ng mga magulang ang tunay na kalagayan ng
kanilang mga anak at makapagbigay ng panubaybay sa paggawa ng mga araling
pambahay.

Sa mga administrador ng paaralan. Makatutulong ang pag-aaral na ito sa

pagbuo ng mga palisiya, patakaran at mga alituntuning nauugnay sa
pangkalinangan ng mga mag-aaral at pagpapakita ng kanilang perpormans
akademiko.

Sa hinaharap na mga mananaliksik. Ang pag-aaral na ito ay magbibigay

ng hudyat sa mga mananaliksik kung alin pang lawak ang dapat bigyan ng
panubaybay na pag-aaral (follow-up study). Makatulong din ito para sa
karagdagang mga impormasyon at maaaring isagawa ang naturang pag-aaral sa

iba-ibang lugar na naiiba ang tuon o pokus ng pag-aaral.

Saklaw at Delimitasyon ng Pag-aaral

Saklaw ng pag-aaral na ito ang antas ng pagkatuto ng Filipino bilang
isang batayang sabjek sa ikatlong baitang ng antas elementarya. Nakatuon ito
hinggil sa apat na makrong kasanayan: pakikinig, pagsasalita, pagbabasa at
pagsusulat. Ang kaligiran ng pananaliksik ay ang mga paaralan sakop ng Purok
ng Catbalogan II. Ang mga paaralang ito ay ang sumusunod: Pangdan,
Guinsurungan, Basiao, Darahuway Dako, ang Sentral ng Catbalogan II ay naging
try-out ng pag-aaral. Ang kabuuan bilang ng mga mag-aaral na kalahok ay 250
na binubuo ng 132 mga lalake at 118 mga babae. Ang naturang mga paaralan ay
isang delimitasyon ng pag-aaral.

Isinagawa ang pag-aaral na ito sa taong panuruan 2010 - 2011.

Katuturan ng mga Talakay

Ang sumusunod na mga katawagan na binigyan ng konseptwal at
operasyunal na mga katuturan.

Antas ng pagkatuto. Tumutukoy ito sa kahandaan sa pagtanggap ng

isang bagay. Sa pag-aaral na ito, ang katawagan ay ang natamong kabatiran sa
sabjek na Filipino ng mga mag-aaral sa ikatlong baitang ayon sa kompetensi ng
naturang lawak ng pagkatuto Filipino III Handbook 2002).

Ayos ng kapanganakan. Ang katawagang ito ay tumutukoy sa

pagkasunod-sunod ng pagkasilang ng bawat supling ng mag-asawa.

Laki ng pamilya. Tumutukoy ang pariralang ito sa bilang ng mga kasapi

na bumubuo sa isang pamilya mula sa ama, ina at mga supling, ayon sa pag-
aaral na ito.

Makabayan. Tumutukoy ito sa isang sabjek ng Batayang Edukasyon na
binubuo ng iba-ibang lawak ng pagkatuto tulad ng Araling Panlipunan, Musika,
Sining, at Edukasyong Pangkalusugan, at Kagandahang-asal (BEC 2002). Sa pag-
aaral na ito, ang makabayan ay isang lawak ng pagkatuto (learning area). Sa
batayang Edukasyon ng 2002.

Mataas na antas. Tumutukoy ang salitang ito sa tunguhin ng pag-aaral na

ito kung saan hangad na matamo ang lebel na mataas kaysa karaniwan.

Pagbabasa. Tumutukoy ito sa pagkilala ng mga nakaimprintang
simbolo/sagisag at pag-uugnay ng pag-unawa (Belvez, 1997). Tumutukoy din
ito sa isa sa apat na makrong kasanayang pangwika na kung saan ang mga
kasanayan sa pagbasa ay palaging kasama sa anumang pagsusulit pangwika.

Pakikinig. Ito ay isang proseso ng pagdinig sa pamamagitan ng tainga
(Talatinigan, 1998:78). Isa rin itong istilo ng pagkatuto ng anumang bagay. Sa
pag-aaral na ito, ang katawagan ay tumutukoy sa isa sa apat na mga kasanayan
pangwika na isinama sa pagbuo ng isang pagsusulit pangwika.

Pagsasalita. Tumutukoy sa dalawang taong nagpapalitan ng ideya o
impormasyon. Ang pagsasalita ay isang batayang kasanayang pangwikang
dapat taglayin ng tagapagsalita (Belvez 1997:80) ang katawagan ay tumutukoy sa

isa sa apat na kasanayang pangwika nililinang sa bawat tagapagsalita, ang tama

at wastong pagsasalita ay inaasahang angkop na kasanayan, kasama rin sa
pagbubuo ng pagsusulit pangwika

Pagsusulat. Ito ay isang prosesong gumagamit ng mga simbolo upang
maunawaan ng sinuman (Atkinson, 1975:79). Sa pag-aaral na ito, ang katawagan
ay tumutukoy sa isa sa apat na makrong kasanayan pangwika na palaging
kasama sa pagbuo ng isang pagsusulit pangwika.

Relihiyon. Tumutukoy ito sa pananampalataya, isang paniniwala na
sumasamba sa Panginoon o alinmang Diyos. Kaugnay din ito sa pagsimba sa
Panginoong Diyos o sinuman binibigyan ng paniniwala o halaga (Talatinigan,
1980:78). Sa pag-aaral na ito, tumutukoy sa mga relihiyong katoliko o iba pang

paniniwala ng mga kalahok ng pag-aaral.



Kabanata 2

MGA KAUGNAY NA LITERATURA AT MGA PAG-AARAL

Ang kabanatang ito ay tumatalakay sa mga kaugnay na mga literatura at
pag-aaral na sinuri ng mananaliksik. Mula sa nalathala at di-nalathalang mga
materyal, ang mga ito ay nakapagbigay ng konsepto, simulain at paglinang ng

pag-aaral na ito.

Kaugnayv na mga Literatura

Nakasaad sa sektoral na mga target tungo sa pangkalinangang rasyunal
hinggil sa adyenda para sa tinatawag na “early childhood care and development” o
ECCD. Mayroon tatlong pinagkukunan ng mahabang termino ng pamahalaan sa
adyenda ng ECCD; sa pagbanggit: ang konstitusyon ng Pilipinas, ang UN
konbensyon sa karapatang pambata at ang Education for All (EFA), isang adyenda
para sa ECCD na binuo ng National Council of Education for All (NCEFA)/
(UNICEF, 2003:27).

Ang Seksyon 2, Art. XV ng Saligang Batas (1987) ay nagtatadhana ng
ispesyal na pagtulong sa mga kabataan sa iba-ibang sitwasyon:

Ang karapatan ng kabataan na matulungan kasama ang tamang pag-
aaruga at nutristyon, at ispesyal na proteksyon sa lahat ng mga uri ng
pagpapabaya, pag-aabuso, pagmamalupit, eksploytasyon at ibang kondisyong

nakapipinsala sa kani-kanilang pangkalinangan.

17



18

Ang nabanggit na makataong pagdala sa mga kabataan ay pinatindi rin
ng medya sa pamamagitan ng pagtatag ng hotline Bantay Bata 163 tungkol sa
pangangalaga ng mga kabataan.

Bukod sa mga abusong nabanggit. Ang Council for the Welfare of Children
(CWC) ay naglunsad din ng kauna-unahang komprehensibong pagplano para sa
mga kabataan simula sa taon 1990 hanggang 1992. Ang plano ay sumasaklaw sa
iba’t ibang lakas na maglalaan ng kapaligirang kailangan para sa paglaki,
malusog, produktibo at responsabling mga mamamayan. Kasali sa plano ang
gabay simulain, layunin, palisiya, istratehiya at mga programa para sa
kapakanan ng mga kabataan.

Ang pagbabago ng kurikulum ay tumugon din sa tadhana ng Saligang
Batas. Mayroon tiyak na tadhana tungkol sa wika na dapat bigyang pansin ng
mga kinauukulan na pairalin, linangin at payabungin ang wikang Filipino
(KWEF:2010).

Batay sa Batayang Edukasyon ng kurikulum 2002, ang mga konsepto ng
Sibika at Kultura ang nilalaman nito ay mula sa Filipino sa una hanggang
ikatlong baitang. Ang mga batayang kasanayan na matutunan nang lubosan ay
hango sa unang tatlong baitang. Handbook sa Fﬂipino (2002:3).

Ang Panukalang Batas Bilang 1138 na isinulong ni Gabriela Women's Party
List - Lisa L. Masa, ang isang pambansang-demokratikong sistema ng edukasyon
ay nagsasaad ng mga sumusunod. Ang Wikang Pambansa ay ang wikang

Filipino, alinsunod sa Saligang Batas, wala nang iba. Magsasagawa ang

pamahalaan ng mga hakbangin upang puspusang itaguyod ang paggamit ng
Filipino sa lahat n paaralan sa bansa. Ang mga wikang panrehiyon, at mga
wikang banyaga gaya ng Ingles, Kastila at Arabic ay magsisilbing mga wikang
pantulong. Maari silang isulong ng kusa; at sa loob ng 90 araw mula sa
pagkapasa ng batas na ito ang mga kaukulang ahensiya ay naglalabas ng
karampatang mga alituntunin at gabay para sa pagpapatupad ng naturang batas.
Isang taon ang ibinigay na palugit para sa léhat ng mga paaralan para sa
malawakang pagpapatupad.

Sa pag-aaral ng Ateneo de Manila, iniulat nito sa kanilang 1989 Sarbey,
kung saan 92 bahagdan ng populasyon natin ang nakakaintindi ng Filipino, 88
na bahagdan ay nakakabasa, 83 bahagdan ang nakapagsasalita, at 82 bahagdan
naman ang nakakasulat sa wikang Filipino. Sinabi naman ng dating kalihim ng
Departamento ng Edukasyon at Kultura, Andrew Gonzales, na pagdating ng
dekada 2000, 98 bahagdan ng mga Pilipino ang marunong nang gumamit ng
Filipino sa kani-kanilang pakikisalamuha at pakikipag-usap. Dagdag pa nito
iniulat ng National Statistics Office (NSO) sa kanilang sensus sa linggwahe, siyam
sa sampung Pilipino ang nakakaintindi ng Filipino. Ang Filipino bilang
pambansang wika ay isang “lingua franca” sa inter-etnikong komunikasyon sa
ating bansa. Ito ang linggwahe ng higit kumulang sa 90 milyong Pilipino. Ito rin
ang linggwahe ng mahigit sa walong milyong Pilipinong nasa ibang bansa. Kung
kaya dapat lang isulong ang Filipino bilang panturo sa ating mga paaralan

pribado man o pampubliko.

Sa pagkatuto ng wika, mayroon mga teyoritikal na pananaw sa mga
nakaraang dekada; ang manatiling makatotohanan na naging bahagi sa
pormasyon ng pag-uugali o “habit formation”. Ang katutubong wika na
ipinakikita sa kanyang pag-uugali sa pagkatuto, ginagawang daan para sa
pagkatuto ng pangalawang wika. Sa pamamagitan ng isinulat na pagsasanay,
seminar, pinaigting ito ng mga guro sa kani-kanilang pagtuturo upang
maiwasan ang di-inaasahang pagkakamali, ayon kay Pascasio, (1991:11).

Ang mga modelo nina Schramm (1965:02) at Shannon (1965:27) hinggil sa
akwisisyon ng wika ng isang mag-aaral ay kanilang pinangatwiranan na hindi
sapat ang pormasyon sa pag-uugali at kailangan din ang kaalaman sa mga
tuntunin panggramatika at aktibong partisipasyon ng mga ito tungo sa
pagkatuto ng isang wika.

Isinaad naman nina Canare at Swain (1993:12) na ang kakayahang
pakikipagtalastasan ay nagtataglay ng apat na lawak ng kaalaman at kasanayan,
gaya ng kakayahang gramatikal, sosyolinggwistiko, diskurso at istratihiko. Sa
unang lawak, tungkol sa lubosang pagkatuto ng mga sagisag ng wika, berbal o
di-berbal, sa ikalawa, ang kaalaman sa sosyo-kultural na mga gamit ng tuntunin.
Sa ikatlo ay ang pagsasama-sama ng mga pormang gramatikal at ang pang-apat
ay ang pagkatuto ng berbal at di berbal na komunikasyon.

Ayon kay Orstein (1990:33), ang pagkatuto ay isang reflektib na proseso

kung saan ang mga mag-aaral ay makalilikha ng mga panibagong kaisipan at



21

pang-unawa sa mga pagbabagong nagaganap at muling pagbuo ng kanilang
prosesong pangkaisipan.

Kinumpirma rin ni Kolb, N. (1984:76), ang pagkatuto ay isang proseso
kung saan ang kaalaman ay ginagawa sa pamafnagitan ng transpormasyon ng
mga karanasan. Ang kaalaman ay mula sa samot-saring karanasan at ito ay
pinagyayaman.

Sa kabilang dako, ang kontemporaryong kognitibo na sikolohiya ng
pagkatuto ay nagtakda ng sumusunod na mga simulain ng pagkatuto:
pagtuturong nagsasagawa sa sinasabing matuto kaalinsabay sa paggawa ng
isang bagay, ang simulain ng kahandaang nauugnay sa mga yugto ng
pangkalinangan at ang kanilang nakaraang natutunan (prior knowledge). Dagdag
pa ang pagkatuto ay dapat derikta sa tunguhin at nakukuha sa positibong
fidbak, pinupuri at hinihikayat ang mga pangganyak sa pagtuturong-
pagkatutong proseso at ang metakognitibong proseso ayon kay Forster (1786:3).

Sa ibang senaryo ng pagkatuto, mayroon iba-ibang istilong pagkatuto na
nagbibigay ng preperensya sa indibidwal na pagproseso ng mga impormasyon
Dunn at Dunn (1992:28). Ang istilo ng pagkatuto na isinasalarawan bilang isang
dimensiyon ng personalidad na nakaimpluwensya sa saloobin, halaga at sosyal

na interaksyon. Corpuz at Lucas (2012:62).



22

Kaugnay na mga Pag-aaral

Ang sumusunod ay ang mga kaugnay na mga pag-aaral na may
kaugnayan sa pag-aaral na ito:

Ang pag-aaral ni Aragon (2003) na pinamagatang “Mga Kasanayan sa
Pagbasang May Pang-uunawa sa Filipino sa Unang Baitang; Isang Pagsusuri” ay
nakatuklas ng mababang resulta sa pagbasa ng mga kalahok. Kahit matatanda
na ang mga ito sa baitang mababa sa 75 bahagdan na kasanayang lebel ang
natamo kumpara sa resultang natamo sa baitang na kanilang pinapasukan.
Itinagubiling dapat mabigyan ng atensyon ng mga guro ang kanilang mga mag-
aaral lalong lalo na sa mga liblib at malalayong lugal. Tto ang naging
pangunahing sanhi ng pagbaba ng perpormans ng mga nasa ibang baitang sa
kasanayan ng pagbasa sa unang baitang ng Purok ng Jiabong.

Ang nabanggit na pag-aaral ay may pagkakahawig sa kasalukuyang pag-
aaral sa kasanayan sa pagbasa kung saan ang pagbasa ay isa sa mga lawak ng
batayang kasanayang pangwika na pinagkunan ng mga kasanayang isinama sa
pagbuo ng pagsusulit na ipinangasiwa sa mga kalahok. Nagkakaiba ang pag-
aaral sa kaligiran ng mga kalahok at pananaliksik. Ang unang pag-aaral ay mga
mag-aaral sa unang baitang samantala itong kasalukuyan ay mga mag-aaral sa
ikatlong baitang.

Si Bulan (2002) ay nagsagawa ng isang pag-aaral na pinamagatang,

“Kasanayang Ponolohikal ng mga Mag-aaral sa Ikaanim na Baitang; Batayan

para sa Pagbuo ng Kagamitan para sa Mabisang Pakikipagtalastasan.” Bumuo
siya ng isang kagamitang instruksyunal para sa isang mabisang
pakikipagtalastasan bilang “output” ng kanyang pag-aaral. Sa kanyang
pagsisiyasat, natuklasan niyang lubhang mahirap para sa mga mag-aaral sa
ikaanim na baitang ang mga ponemang segmental at supra segmental. Upang
matugunan ang kahirapang ito, bumuo siya ng mga halimbawang banghay
aralin na may kasamang mga pagsasanay para sa pagpapayamang gawain.

Ang pag-aaral ni Bulan (2002) ay may kaugnayan sa kasalukuyang pag-
aaral sa punto ng larangan ng pangwika. Bagaman ang binigyang tuon (emphasis)
ng kanyang pag-aaral ay nasa pasalitang pagdulog ng pagtuturo ng isang wika,
ang kasalukuyang pag-aaral ay nakapukos sa pagkatuto bilang natamong
kasanayang pangwika. Dagdag pa, panlinggwistiko ang pagdulog ng
pananaliksik ang ginamit ni Bulan samantala itong kasalukuyang pag-aaral ay
nasa gramatikal na katangian ng pagtuturo.

Sa kabilang dako, si Baysa (2006) ay nagsagawa rin ng isang pag-aaral na
pinamagatang; “Analisis ng mga Kompetensing Di-lubusang Natutuhan sa
Filipino sa Pambansang Paaralan ng Samar: Batayan para sa isang Interb
ensyong Programa”. Sa kanyang pagsisiyasat natuklasan niya ang sampung (10)
kompetensi na mababa ang nakuhang perpormans ng mga estudyante sa 2006
NAT sa sabjek na Filipino. Itinagubilin niyang nararapat magkaroon ng
interbensyong programa para maagapan, mapabuti at maiangat ang

akademikong perpormans ng sabjek na Filipino sa naturang paaralan.

Ang pagkakahawig ng pag-aaral ni Baysa sa kasalukuyang pag-aaral ay
sa sabjek na Filipino at sa lawak ng pagkatuto “learning area” na Filipino. Subalit
may pagkakaiba ang dalawang pag-aaral, sa antas ng naturang sabjek mga mag-
aaral ng hayskul ang kay Baysa samantalang itong kasalukuyang pag-aaral ay
mga mag-aaral sa ikatlong baitang ng elementarya. Dagdag pa, binigyan ng
pagtataya ang mga estudyante na nasyunai na antas ng pagsusulit na
istandardisado samantala itong pag-aaral ay tinaya sa pamamagitan ng
ginawang pagsusulit ng guro sa antas pansilid-aralan.

[sang pangmataas na antas ng pag-aaral ang isinagawa ni Resma (2006);
sa antas tersyarya, na may pamagat, “Antas ng pagkatuto sa Ispeling at
Pakikinig ng mga Estudyante sa Kolehiyo.” Binigyan ng pagsubok ang mga
estudyante sa ispeling ayon sa 2001 revisyon at patnubay sa ispeling ng wikang
Filipino (KSF) ng mga dalubguro sa pagtuturo ﬁg sabjek na Filipino ay isa ring
salik na nakaapekto sa pagkatuto ng mga estudyante. Natuklasan sa pag-aaral na
ito, ang mababang resulta sa Ispeling ng mga salita batay sa 2001 pag-alinsunod
sa kalakarang Ispeling ng Komisyon sa Wikang Filipino (KWEF).

Ang pag-aaral ni Resma ay may pagkakahawig sa kasalukuyang pag-
aaral dahilan sa sabjek na Filipino ang nasasaklawan ng kanyang pag-aaral. Ang
baryabol ng pagkatuto ay ang tuon ng dalawang pag-aaral subalit may
pagkakaiba ang dalawang pag-aaral sa mga puntong ito: Ispeling lamang ang
tuon ng kanyang pag-aaral na bahagi ng sabjek sa Filipino samantala itong

kasalukuyang pag-aaral ay kabuuang nilalaman ng sabjek na Filipino. Ang mga

kalahok ay nagkaiba rin: ang pag-aaral ni Resma mga estudyante ng kolehiyo
samantala itong kasalukuyang pag-aaral ay mga mag-aaral sa ikatlong baitang
ng elementarya.

Dalawang hiwalay na mga pag-aaral ang isinagawa nina Delfin (2008) at
Go (2007) hinggil sa “Kakayahang Komunikatibo sa Filipino ng mga Estudyante
sa Haiskul ng mga Piling Pambansang Paaralan ng Samar.” at “Kakayahang
Pangwika sa Filipino ng mga Estudyante sa Ikalawang Taon ng Pambansang
Paaralan ng Samar,” ayon sa pagkasunod-sunod.

Ayon sa pag-aaral ni Delfin (2008); natuklasan niya ang kakayahang
komunikatibong natamo sa Filipino ng mga estudyante. [to’y nababahagi sa
sumusunod: gramatikal na kakayahan, sosyolinggwistikong kakayahan,
diskursong kakayahan at istratehikong kakayahan. Ginamit niya ang isang
pagsusulit bilang instrumento sa pagtaya ng mga nabanggit na kakayahan.
Narito ang mga resulta: sa gramatikal ang facility value ay 0.75, at ang difficulty
value ay 0.25; sa sosyolinggwistiko, ang facility value ay 0.21 at ang difficulty value
ay 0.79; sa diskurso, ang facility value ay 0.55 at ang difficulty value ay 0.45 at ang
huli, istratehiko, ang facility value ay 0.30 at ang difficulty value ay 0.70.
Natuklasan sa pag-aaral ay pagkamadaling halaga ay mas mataas-taas kaysa
kahirapang-halaga sa apat na kakayahang komunikatibo.

Ang pagkakahawig ng dalawang pag-aaral ni Delfin sa kasalukuyang
pag-aaral ay sa larangan ng wikang Filipino bilang sabjek sa paaralan.

Nagkakaiba ang kapwa pag-aaral sa mga puntong ito: linggwistikong pagdulog

ang ginamit sa una samantala itong kasalukuyan ay batay sa apat na makrong
kasanayang pangwika ng kombensyunal na paraan. Magkaibang uri ng mga
kalahok ang dalawang pag-aaral at gayun din ang kaligiran ng pananaliksik.

Sa kabilang dako, napag-alaman naman sa pag-aaral ni Go ang tatlong
aspeto sa kakayahang pangwika: palatunugan o ponolohikal, palabuuan o
morpolohikal at palaugnayan o sintaktikal. Sa kabuuang bilang na 50 aytem ng
pagsusulit pangwika, natuklasan ang tindi ng kahirapan na mababang-mababa
ang naging resulta sa bawat lawak ng wika na saklaw ng pag-aaral. Sa
konklusyon, pagkatapos ng pagtataya natuklasan ang katindian at saloobin ng
mga kalahok at lumabas na lalong matindi sa nilalaman o kontent, matindi sa
pamaraan o istratehiya at sa ebalwasyon o pagtataya ay di-gaanong
naramdaman. Itinagubilin sa mga mag-aaral ang maingat na pagbuo ng mga
aytem na tamang tama lang sa kahirapan upang maging katamtaman at para sa
lahat.

Ang pagkakahawig ng dalawang sinuring pag-aaral sa kasalukuyang
pag-aaral ay nakatuon sa Filipino at nilalaman nito. Subalit may pagkakaiba rin
ang mga ito. Ang unang pag-aaral ay nakatuon sa kakayahan ng mga estudyante
sa mga lawak na pagkatuto ng isang wika. Nagkakaiba ang dalawang pag-aaral
dahil sa wika at binigyan ng ugnayan ang mga baryet sa pag-aaral samantala
itong kasalukuyang pag-aaral ay ang pagdetermina ng antas ng pagkatuto ng

wika ng sabjek na Filipino.

Si Babalcon (2007) ay nagsagawa rin ng isang pag-aaral na pinamagatang
“Antas ng Kasanayan sa Pagbasa ng mga Mag-aaral sa Ikalimang Baitang ng
mga Paaralang Sentral ng Wright.” Ang mahalagang kinalabasan ng kanyang
pag-aaral ay napatunayan na ang kasarian ay walang kinalaman sa antas ng
pagbasa ng mga mag-aaral lalake o babae man. Ang antas ng pagbasa ay
iniugnay sa saloobin sa pag-uugali kung kaya’t napatunayan din na ang pag-
uugali at saloobin ay walang kinalaman sa isa’t isa at malayang malaya ito sa
proseso ng pagbasa. Kung kaya’t nakapagmungkahi ang mananaliksik isang
interbensyong programa para tugunan ang kalagayan ng mga mag-aaral. 30

Ang pag-aaral na nabanggit ay may kaugnayan sa kasalukuyang pag-
aaral sa mga puntong ito: pagbasa ang pangunahing baryabol na saklaw din ng
pag-aaral na ito. Bukod pa, tinaya rin dito ang lebel ng perpormans sa pagbasa
ng mga kalahok batay sa pagsusulit na ibinigay sa mga mag-aaral. Nagkakaiba
lamang ang dalawang pag-aaral sa mga aspitoﬁg ito: pangmataas na antas ng
baitang ang nabanggit na pag-aaral samantala itong kasalukuyang pag-aaral ay
nakatuon sa ikatlong baitang ng elementarya. Ang sinuring pag-aaral ay nasa
kaligirang sentral ang nasasaklawan at gayun din ang mga kalahok subalit itong
pag-aaral ay mga paaralang elementarya na kumpletong mga grado ng paaralan.

Sa pag-aaral ni Mabansag (2011) na may pamagat na “Mga Kompetensi sa
Filipino ng mga Mag-aaral sa Ikalawang Baitang: Batayan para sa Paggawa ng
Kagamitang Instruksyunal.” Napag-alaman sa kanyang pag-aaral ang

sumusunod: may pagkakaiba ang kompetensi sa pakikinig at pagsasalita ng mga

kalahok ayon sa kasarian subalit wala namang pagkakaiba ang mga kompetensi
sa pagbasa at pagsulat ng mga mag-aaral éyon sa baryet na nabanggit.
Itinagubilin ng mananaliksik ang paggawa ng kagamitang instruksyunal na
tutugon sa mga mag-aaral.

May pagkakahawig ang pag-aaral ni Mabansag sa kasalukuyang pag-
aaral sa dahilan na ang mga kompetensi ay mga kasanayan din na saklaw ng
kapwa pag-aaral. Ginamit ang mga kompetensi sa pagtaya ng kapwa mga
kalahok. Subalit may pagkakaiba ang dalawang pag-aaral sa mga mag-aaral sa
ikalawang baitang ng Paaralang Sentral, samantala itong kasalukuyang kalahok
ang mga mag-aaral sa mga kumpletong elementarya ng mga barangay at kasama
rin ang Paaralang Sentral ng Catbalogan II bukod pa nito, magkaiba ang
kaligiran ng pananaliksik ng kapwa pag-aaral.

Sa pag-aaral din ni Macalalad (2007) hinggil sa “Mga Kompetensi sa
Filipino ng mga Mag-aaral at Sulatin ng mga Gurong Nagtuturo ng Filipino sa

